
Davviriikkalaš girjevuhpon 

Eldgos
Čálli ja govvideaddji: Rán Flygenring (Islánda)
Goasttideaddji: Angústúra, 2022
(”Dollavári russun”, ii jorgaluvvon) 

Davviriikkaid ráđi mánáid- ja 
nuoraidgirjjálašvuođabálkkašumi evttohas jagi 
2023

Ovdanbuktin: Máinnas dáhpáhuvvá Islánddas 
ja muitala Kaktus-gánddas, gean skuvllas 
lea aiddo dihkkeepidemiija. Kaktusa eadni ii 
hálit iežas gándii dihkiid, nu ahte son váldá su 
mielde bargui. Eadni lea mátkeoahpisteaddji, 
gii lea mannamin olgoriikkalaš turistajoavkkuin 
dálonguvlui oahpásmuvvat Islándda lundui. 
Kaktus ii gille beroštit. Son háliidivččii oaidnit 
juoidá máilmmi gelddolaččaid – ja nu son 
oaidnáge, vel olles joavkku vuosttamužžan. Dat 
lea dollavári russun! Giikariiguin Kaktus oaidná 
vel juoidá earáidge, muhto miison de lea dihkiid 
rolla dán máidnasis?

Fáttát: Islánda, mátkkošteaddjit, dollavári 
russun, dovddut, gealdagasat, čuolmmaid 
čoavdin, humora 

Ságastallan ja aktivitehtat: 
GEAHČČAN JA LOHKAN buot unnimusaiguin

Geahča govaid ovttas mánáin. Maid oaidnibeahtti? 
Maid olbmot barget? Maid ealliid oaidnibeahtti? 

UHCIT

1. Geahča bearbmagova. Maid girji sáhttá gieđahal-
lat? 

2. Leatgo don oaidnán govaid dollavári russumis? 
Leatgo du ruovtturiikkas dollavárit? Sárggo dollavári 
russuma.

3. Geahča govaid. Maid ealliid don gávnnat girjjis? 
Leatgo don oaidnán dáid ealliid iežat riikkas?

4. Geahča govaid. Maid dihkit barget?

5. Leatgo don leamaš eadnát dahje áhčát bargobáik-
kis? Maid don ožžot bargat doppe? Leigo dat gelddo-
laš?

6. Ráhkat giikariid hivssetbáberrullaid bohcciin ja 
vuolgge luonddumátkái. Maid oainnát?

DAID GASKKAS

1. Maid don oaivvildat girjji bearbmagovas? Mii virg-
giid ivnniin lea das?

2. Girjjis leat olu turisttat. Mii lea turista? Maid tu-
risttat barget? Leatgo don leamaš turistan ruovttu-
riikkas dahje olgoriikkain?

3. Máŋggas girjji turisttain dahket iešguđetlágan 
áššiid dollavári russuma lahkosis. Maid sii dahket? 
Sáhttágo lává russo dollavári lahkosis dahkat maid 
beare? Galgágo doppe garvit juoidá?

4. Main riikkain leat dollavárit? Leago váralaš ássat 
riikkas, mas leat dollavárit ja dollavári russumat? 
Čielggadehket ja ságastallit.

5. Geahččit neahtas video dollavári russumis. 
Dahkkit dasto iežadet dollavári russuma! Rávvagat 
gávdnojit neahtas.

6. Sárgot A4-báhpárii dollavári ja čállit dan sisa divt-
ta dollavári russumis.

7. Girječálli Rán lea muitalan, ahte dollavári russumat 
geasuhit su “áibbas mielaheamet”. Mii dasa sáhttá 
leat sivvan? Leatgo dus áššit, mat geasuhit du mie-
laheamet?

STUORÁT

1. Masa don liikojit girjjis? Masa don it liikon? Oruigo 
juoga váttisin? Dieđátgo muitalusaid dahje girjjiid, 
mat sulastahttet dán dahje mas gieđahallojuvvojit 
seammá fáttát?



2. Vállje busses ovtta turistta, geasa don liikot, ja 
muital máidnasa su geahččanguovllus.

3. Geahča govaid. Maid gáttát: manin govvasárgu 
lea mearridan dahkat olbmuid čáhppesvielgadin ja 
luonddu ivdnájin?

4. Jurddaš ahte don leat okta turisttain. Maid don 
muitalivččet somes dan beaivvi birra, juos livččet ieš 
mielde duon mátkkis? Sárggo fáttás ráidogova.

5. Girječálli Rán lea ovttastahttán girjjis guokte 
albmoneami, maidda olmmoš ii veaje maidige: dih-
kkeepidemiija ja dollavári russuma. Máhtátgo čállit 
divtta, mas don ovttastahtát daid guokte?

6. Čielggat Islándda golbma maŋimuš dollavári rus-
suma.

 G I E L L AOA S S I

” Dollavári russun”

Vulkan-
utbrott

Eldgos Tulivuoren-
purkaus

Vulkanudbrud Eldgos Dollavári
russun

Vulkanutbrudd Innermik 
anitsineq

ruoŧagiella dánskkagiella dárogiella islánddagiella faeragiella ruonáeatnangiella suomagiella davvisámegiella

LOGA MAIDDÁI DÁID:
Emma Adbåge: Naturen  

Karen Anne Buljo & Inga-Wiktoria Påve: Guovssu guovssahasat

Merkejehket iežadet lohkanvásáhusaid fáddágilkoriin #nordiskabokslukaren!


